
Annotatsiya: Ushbu maqolada turistik majmua mazmunini ifodalovchi zamonaviy konsepsiyalar va yondashuvlar, turistik 
majmualar tasnifi, turistlarning iste’mol  xulq-atvorini anglashning konseptual modeli hamda turistik majmualarda turmah-
sulotni yaratish va sotish jarayoni ishtirokchilarining o‘zaro aloqalari tahlili amalga oshirilgan.

Kalit so‘zlar: turistik majmua, konseptual model, turmahsulot, boshqaruv yondashuvlari, turistik majmualarni tasniflash, 
iste’mol xulq-atvori.

Abstract: In this article, an analysis of modern concepts and approaches that represent the content of the tourist complex, 
the classification of tourist complexes, a conceptual model of understanding the consumer behavior of tourists and the 
interaction of participants in the process of creating and selling tourmahsulot in tourist complexes was carried out.

Key words: Tourist complex, conceptual model, tourism, management approaches, classification of tourist complexes, 
consumer behavior.

Аннотация: В данной статье был проведен анализ современных концепций и подходов, представляющих содер-
жание туристического комплекса, классификация туристических комплексов, концептуальная модель понимания 
потребительского поведения туристов и взаимодействия участников процесса создания и продажи турмахсулот 
в туристических комплексах.

Ключевые слова: Туристский комплекс, концептуальная модель, туризм, подходы к управлению, классификация 
туристических комплексов, поведение потребителей.

K I R I S H
Bugungi kunda turizm sohasi jahon iqtisodiyotining yetakchi tarmoqlaridan biriga aylandi. Shu bois  

O‘zbekistonda sayyohlik sohasini modernizatsiyalash, sohani barqaror rivojlantirish uchun me’yoriy-huquqiy 
hujjatlar bazasini rivojlantirish va takomillashtirishga, xorijiy mehmonlarga xalqaro standartlarga muvofiq 
xizmatlar ko‘rsatishga alohida e’tibor qaratilmoqda. Bundan asosiy maqsad, O‘zbekistonda turizm sohasini 
jadal rivojlantirish, jumladan, tarixiy va madaniy merosga hurmat, xalqaro standartlarga to‘liq javob beradigan 
infratuzilmani yaratish, xalqaro munosabatlarni mustahkamlash, davlatimizni eng ko‘p sayyohlar tashrif buyura-
digan mamlakatlardan biriga aylantirishdan iborat.

M A V Z U G A  O I D  A D A B I Y O T L A R  T A H L I L I
Turistik majmualarda xizmatlar sifati va samaradorlikni boshqarishning tegishli mexanizmlarini shakl-

lantirish va ularni baholash hamda amaliyotda qo‘llash yuzasidan bir qator farmon, qaror, xalqaro hamda  
O‘zbekiston Respublikasining davlat standartlari qabul qilingan, shuningdek, soha mutaxassislari va olimlar 
tomonidan tadqiq qilinib, tegishli ilmiy-nazariy xulosalar shakllantirilgan, ilmiy takliflar va amaliy tavsiyalar ishlab 
chiqilgan.

УДК: 338.48:658.01(575.1)
ORCID: 0000-0002-5768-6010

Iqtisodchi olim D.K. Ismayevning yondashuviga ko‘ra turizm biznesida marketing boshqaruvi, mehmonxona 
xizmatlarida boshqaruv sifati mexanizmlarini shakllantirish va ularni baholash samaradorligini ilgari surgan[1]. 

B.X.Turayevning fikricha, O‘zbekiston Respublikasining turistik potensialidan effektiv foydalanishda tu ris tik 
oqimni faollik darajasi, mexmonxona ishi, raqobatbardoshlik, mijozlarga sifatli xizmat ko‘rsatish masalalari 
uyg‘unligi yuzasidan takliflar ishlab chiqilgan[2]. 

Shu bilan birga, Kim Ok Kyung o‘z tadqiqotlarida turizm xizmatlarida marketing boshqaruvi mexanizmlarini 
shakllantirish va ularni baholash hamda amaliyotda qo‘llashni tahlil qilgan[3].

T A D Q I Q O T  M E T O D O L O G I YA S I
Hozirgi sharoitda milliy iqtisodiyotimizni o‘sishini ta’minlash uchun turistik majmualar faoliyatining bosh-

qaruv, intellektual, raqamli, innovatsion va tadbirkorlik salohiyatlarini baholash metodikasini ishlab chiqish 
muhim hisoblanadi. Hususan, turistik majmualarda boshqaruv samaradorlikni oshirish va raqobatbardoshlikni 
ta’minlashda aynan fan, ta’lim, innovatsiyalar va axborot kommunikatsiya tizimlari muhim ahamiyat kasb etadi.

T A H L I L  V A  N A T I J A L A R  M U H O K A M A S I
Turistik majmua mazmunini ifodalovchi zamonaviy konsepsiya esa tushunchani ikki tomonlama yondashuv 

asosida tushuntiradi:
1. Turistik majmuaga tashrif buyuruvchi mijoz nuqtayi nazaridan. Bunda majmua joyi odamlar ta’tilni o‘tka-

zadigan “joy” emas, balki “hudud” sifatida belgilanib, ta’tilni o‘tkazish uchun hudud doirasidagi muqobil joyni 
tanlash yoki belgilash mumkin. Ushbu konsepsiyaning o‘ziga xos elementlari qatoriga hudud (shahar, yovvoyi 
tabiat, sohil va boshqalar), tanlov (tanlovga ta’sir etuvchi shaxsiy motiv, muqobil joy yoki faoliyat) va ta’sir (ijti-
moiy-iqtisodiy, madaniy, ekologik va boshqalar) kabi elementlar kiritiladi.

2. Turistik majmuada faoliyat olib boruvchi tadbirkor nuqtayi nazaridan. Bunda turistik majmua turistik 
talabni boshqarish va uning majmuaga ta’sirini ifodalovchi manzil sifatida qaraladi. “Turistik majmua” ning ken-
gaytirilgan mazmuni talabni boshqarishni nazarda tutuvchi “boshqaruv” hamda turizmni rivojlantirish uchun 
maqsadlarning qo‘yilishi, rejalashtirish va zonalashtirishni o‘z ichiga oluvchi ta’sirni boshqarish kabi tushun-
chalarning kiritilishi bilan tushuntiriladi.

Har bir turistik majmua quyidagi guruhlarga umumlashtirish mumkin bo‘lgan alohida va o‘ziga xos xususi-
yatlarga ega:

1. Majmualar resurs, turistik xizmatlar va infratuzilma, foydalanish imkoniyati, inson resurslari va imij kabi 
komponentlardan tashkil topadi.

2. Xar bir turistik majmualarning o‘ziga xos bo‘lgan madaniy qiymati mavjud.
3. Turistik majmuada turmahsulotni yaratish va unig iste’moli bir vaqtning o‘zida amalga oshadi.
4. Turistik majmuada mavjud qulayliklardan nafaqat turistlar, balki mahalliy aholi va majmualardagi ish-

lovchilar ham foydalanishadi.
5. Turistik majmualardagi jarayonlar turli elementlarning bir-birini o‘zaro to‘ldirishi, turistik xizmatlarni paket-

lashtirish va turmahsulotning kompleksligi orqali amalga oshiriladi.
Turistik majmualarni turistik tizimning bir bo‘lagi sifatida turlarga ajratish muhim hisoblanadi. Ushbu obyekt-

ning tasniflanishi tushunchaning kengroq va aniqroq tushunilishiga yordam beradi, shu bilan birga, undan foy-
dalanish, rejalashtirish va boshqarish qarorlarini qabul qilish aniqligini ta’minlaydi.

Bugungi kunda turistik majmualarni tasniflashga nisbatan bir qator yondashuvlar mavjud bo‘lib, ushbu tas-
niflar majmualarning alohida atributlari yoki maxsus belgilarini hisobga olgan holda shakllangan.

Taniqli marketolog F. Kotler tomonidan majmualar makro va mikromajmualarga ajratiladi. Uning fikriga 
ko‘ra, makromajmualar yirik turistik hududlar bo‘lib, o‘z ichiga minglab majmualarni qamrab olishi mumkin. 
Mikromajmualar esa kichik hududdagi alohida majmualar hisoblanadi [4].

O‘xshash tasniflarga tayangan holda Krishan Karma tomonidan turistik majmualarni to‘rtta guruhga ajrati-
luvchi tasnif bo‘yicha o‘rganish tavsiya etiladi.

1. Juda keng tanlov imkoniyatini beruvchi diqqatga sazovor joylarga hamda biznes muammolarini hal etish 
imkoniyatiga ega yirik poytaxtlar yoki unga tenglashtirilgan shaharlar.

2. Turizmni maqsadli rivojlantirish markazlari.
3. Zaruriy infratuzilma tizimlari yetarli darajada to‘plangan turistik markazlar.
4. Turistlar uchun maxsus yaratilgan markazlar.
Yuqoridagilar bilan birga, olib borilgan tadqiqotlar asosida, turistik majmualarni birlamchi va ikkilamchi dara-

jali majmualarga ajratish ham maqsadga muvofiq hisoblanadi. Birlamchi turistik majmualar turistlar o‘ziga jalb 
etuvchi va turistlar orasida trendda bo‘lgan majmualar hisoblansa, ikkilamchi majmualar birlamchi majmuaga 
borish yo‘lidagi zaruriy infratuzilmaga ega bo‘lgan majmualar hisoblanadi va unda turistlar ko‘pi bilan 1-2 kun 
bo‘lishadi, xolos.

Turistik majmualarni tipologiyaga ajratish, tasniflash borasidagi tadqiqotlar ichida marketolog S. Xadson-
ning tasnifi alohida e’tiborni tortadi (1-jadval).

1- jadval. Turistik majmualar tasnifi

Majmualar tiplari Mazmuni

Asosiy xalqaro majmualar Ommaviy xalqaro turizm uchun shakllangan majmualar (Parij, London, Nyu-York)

Klassik majmualar
Turistlarning uzoqroq vaqt davomida bo‘lishlarini yordam beruvchi tabiiy, madaniy 

yoki tarixiy resurslardan tashkil topgan jalb etuvchi majmualar.

Inson tomonidan yaratilgan 

kurort majmualar

Inson tomonidan mavjud turistik resurs komponenti asosida yaratilgan va turistlar 

uning hududini kamdan-kam hollarda tark etuvchi majmualar.

Tabiiy landshaftlar yoki 

yovvoyi tabiat parklari
Noyob flora va faunaga ega, yovvoyi tabiati bilan turistlarni jalb etuvchi majmualar.

Muqobil majmualar
Majmualarning nisbatan zamonaviy turi bo‘lgan kruiz, tematik parklar, yirik savdo 

markazlari yoki taymsher-kurortlar ko‘rinishidagi majmualar

Biznes-turizm majmualari

Turistik majmualarni taklif etuvchilar tomonidan biznes-turistlar tashrifini imkon qadar 

uzaytirishga harakat qilinuvchi turistik majmualar (yuqori darajadagi imijga ega 

bo‘lgan mehmonxona majmualari).

Ikkilamchi (tranzit) majmualar
Turistlar generatsiyasini amalga oshiruvchi hudud va birlamchi turistik majmua 

orasida joylashgan majmualar.

Qisqa muddat qolinuvchi 

majmualar

Milliy yoki xalqaro darajadagi jozibadorlikka ega bo‘lgan turistik majmualar (Niagara, 

Viktoriya sharsharalari).

Bir kun qolinadigan majmualar
Asosan qo‘shni hududlardan turistlarni qisqa muddat (1 kun)ga jalb qiluvchi turistik 

majmualar (portlar, aeroportlar, savdo markazlari va boshqalar)

Yuqorida ko‘rib chiqilgan tasniflar turistik majmualarning mohiyatini aniqroq tushunish, shu bilan birga, 
ushbu tasnifdagi destinatsiyalarning xususiyatlarini aniq bilishga yordam beradi.

“Turistik majmua” tushunchasiga turli konseptual yondashuvlarni o‘rganish asosida ushbu tushunchaning 
ko‘p qirraligi va uning mazmunini qanday maqsadda foydalanilishidan kelib chiqqan holda belgilash lozimligi 
aniqlandi. Shu bilan birga, tadqiqot jarayonida “turistik majmua” tushunchasi quyidagi asosiy belgilarga ega 
bo‘lgan mahsulot, hudud, iste’mol qiymatiga ega qadriyat sifatida talqin etilishi maqsadga muvofiqligi aniqlandi:

- aniq chegaraga ega turistik resurs;
- milliy, hududiy va mahalliy darajada aniq amalga oshirish mexanizmi mavjud bo‘lgan yagona boshqaruv 

strategiyasiga ega tizim;
- ko‘p bosqichli kompleks turistik mahsulot;
- turistlar, tadbirkorlar va mahalliy boshqaruv tuzilmalarining murakkab o‘zaro munosabatlari natijasida 

foydalaniluvchi turistik resurs;
- faqatgina iste’mol qiymatiga ega bo‘lmasdan turistik tajribani shakllantiruvchi turistik mahsulot.
Turistik majmualarning shakllanishi yetarli darajadagi salohiyatga ega bo‘lgan hududlardagi turistik 

resurslarning jamlanishi hamda ulardan foydalanish jarayoni bilan bog‘liq holda yuzaga keladi. Turistik salo-
hiyat umumiy holda ikki asosiy yo‘nalishda farqlanadi.

Turistik majmualarning majmua toifasiga o‘tkazilishi yuqorida ko‘rsatib o‘tilgan resurslarning ushbu turdagi 
ne’matlarga mavjud bo‘lgan talab yoki ehtiyojini qondirish uchun iste’molchilarning ishtiroki mavjud bo‘lgan 
holatdagina amalga oshadi. Boshqacha aytganda, turistik salohiyat elementlarining turistlar tomonidan iste’mol 
qilinishi bilan ushbu elementlar joylashgan hudud yoki obyekt turistik majmuaga aylanadi.

Turistik salohiyatdan foydalanish, o‘z navbatida, turistlar yoki iste’molchilarning iste’mol xulq-atvoriga 
bog‘liq holda yuzaga keladi. Turistik majmuadagi mavjud resurslar iste’moli orqali turistlarda shakllanuvchi 
qoniqish hissi mavjud salohiyatni tushunish, undan maksimal qoniqish hosil qilish ko‘rinishidagi natija uchun 
atrof-muhit bilan munosabatlarni boshqarish orqali shakllanadi (1-rasm). 

 

Turist 

• madaniyat 
• demografik 
xususiyatlar 
• ijtimoiy aloqalar 
• shaxsiyat 
• qadriyatlar 
• tajriba 
• munosabatlar 

Maqsad 

• diqqatga sazovor 
joylar 
• imkoniyatlar 
• infratuzilmalar 
• servis 
• turarjoy 
• boshqa turistlar 
• boshqaruv tizimi 

Tanlov 

motivlar 

sayohat 

qiyofa / imij 

Turistning 
belgilangan joydan 
olgan tajribasi va 

hissiyotlari: 
ijtimoiy, madaniy 

aloqalar, atrof-muhit 
bilan aloqalar 

Natija 

Turist uchun: 
• qoniqish 
• zavq 
• norozilik 
• ta’lim 
• ko‘nikmalarni 
rivojlantirish 
• salomatlik 
 
Qabul qiluvchi 
tomon uchun: 
• daromad, 
bandlik, iqtisodiy 
o‘sish 
• ijtimoiy va 
madaniy samara 
• ekologik samara 
 
Infratuzilma: 
• o‘zgarishlar 

imkoniyati va 
qo‘llab-
quvvatlash 

 

manzil 

buni tushunish kerak buni boshqarish kerak buni yaxshilash kerak 
1-rasm. Turistlarning iste’mol xulq-atvorini anglashning konseptual modeli1.

Turistlarning iste’mol xulq-atvori uning ushbu turmahsulotni iste’mol qilishi uchun yuzaga kelgan motivlar 
– madaniy, demografik, ijtimoiy aloqalar, shaxsiy munosabatlar, qadriyatlar, tajriba yoki aloqalardan dominat 
bo‘lgan motivni tanlash asosida destinatsiyalardagi mavjud resurslar (jalb qiluvchi joylashuv, imkoniyatlar, infra-
tuzilma, xizmat, boshqa turistlar, tashkiliy tuzilma)ni o‘zlashtirish orqali yuzaga chiqadi.

Iste’molchi (turist) tomonidan tanlov asosida o‘zidagi ijtimoiy, madaniy aloqalar, atrof-muhit bilan aloqalarni 
boshqarish asosida olinadigan qoniqish, lazzatlanish, qoniqmaslik, bilim, ko‘nikmalarni rivojlantirish, salomatlik 
kabi natijalarni eng samarali darajaga yetkazishni ko‘zlasa, turistik majmuadagi mijozlarni qabul qiluvchida esa 
daromad, bandlik, iqtisodiy rivojlanish, ijtimoiy-madaniy, ekologik samara olish hamda mavjud infratuzilmani 
yanada takomillashtirish kabi natijaga erishishni o‘z oldiga maqsad qilib qo‘yadi. Ushbu natijalar, o‘z navbatida, 
ham iste’molchi turistning, ham mijozni qabul qiluvchi tomonning xulq-atvorini belgilab beradi. 

Turistik majmualar tarkibidagi asosiy turistik resurslar (bilim olish, tadbirkorlik, davolash-sog‘lomlashtirish, 
sport va boshqa yo‘nalishdagi) infratuzilma tizimlari (joylashtirish, transport, ovqatlanish, dam olish va bosh-
qalar) bilan turoperatorlar vositasida birikadi va turistik mahsulot shakllanadi. Turistik korxonalar (turoperatorlar 
va turistik agentliklar) turistik majmualardagi mavjud resurs salohiyatidan kelib chiqqan holda turistik mahsu-
lotni shakllantiradi, uning harakatini ta’minlaydi hamda sotish jarayonini tashkil etadi (2-rsm).
 

1 Муаллиф тадқиқотлари асосида ишлаб чиқилган.

Ta’lim maqsadidagi 

Biznes maqsadidagi 

Davolash-sog‘lomlashtirish maqsadlari 

Jismoniy madaniyat va sport maqsadlari 

Boshqa maqsadlar 

Mehmonxonalar va turar joylar 

Transport 

Sanator-kurort  va davolash maqsadlari 

Umumiy ovqatlanish maqsadlari 

O‘yin-kulgi maqsadlari 

Xizmat ko‘rsatuvchi korxonalar 

Instruktor va yo‘l boshlovchilar 

Ekskursovod (gid) lar Gid-tarjimonlar 

Xizmatlar ko‘rsatuvchi tashkilotlar 

Turoperatorlar Sayohat agentliklari 

Turistik axborot tizimlari operatorlari 

2-rasm. Turistik majmualarda turmahsulotni yaratish va sotish jarayoni ishtirokchilarining o‘zaro aloqalari.

Turistik majmualarni boshqarishning asosiy subyekti turistik operator hisoblanadi, chunki u to‘g‘ridan to‘g‘ri 
turistik mahsulotni shakllantiradi, so‘ngra uni turistik agentlik bilan birgalikda targ‘ib qiladi va sotadi.

Turistik majmualardan foydalanishning asosiy xususiyati turistik resurslar asosida turizm xizmatlaridan 
foydalanuvchi mijozlarnga xizmat ko‘rsatish hisoblanib, bunda bir yoki bir necha turistik maqsadlarni amalga 
oshirish uchun mijozlar doimiy yashash joyidan destinatsiya joylashgan hududlarga harakatlanadilar.

Turistik majmualarning shakllanishi va rivojlanishi bilan turistik resurslar joylashgan majmuaning imiji shakl-
lanadi hamda hududga turistlarning tashrifi darajasining ortishida katalizator vazifasini bajaradi.

Turistik majmualar mavjud resurs salohiyati bilan bog‘liq holda o‘z ichiga quyidagi maqsadlardagi faoliyatni 
qamrab oladi :

- dam olish zonalari va kurortlarda dam olish;
- davolash-sog‘lomlashtirish bo‘yicha dam olish;
- tarixiy-madaniy hamda tabiatning diqqatga sazovor joylariga ekskursiyalar va turlar uyushtirish;
- gastronomik turizm xizmatlaridan foydalanish;
- faol va ekstremal turistik xizmatlardan foydalanish;
- ziyorat turizmi xizmatlaridan foydalanish;
- ekologik turizm xizmatlaridan foydalanish;
- sport turizmi xizmatlaridan foydalanish;
- agroturizm xizmatlaridan foydalanish;
- tadbirkorlik turizmi va boshqa turdagi turistik xizmatlardan foydalanish.

X U L O S A  V A  T A K L I F L A R
Bugungi kunda jahonning turistik salohiyati yuqori bo‘lgan mamlakatlarida majmualardagi resurslarning 

yo‘nalishi va tarkibiy tuzilishi asosida majmualar salohiyatini yagona majmuaga birlashtirgan holda rivojlantirish 
orqali turistik majmualarni shakllantirishga alohida e’tibor qaratilmoqda. Bu esa boshqa mamlakatlar bilan bir 
qatorda mamlakatimizning turistik salohiyatidan dastlab mamlakat ichidagi turizm majmualari shaklida foyda-
langan holda hududning turistik imiji shakllangandan so‘ng xalqaro darajaga o‘tish mumkinligini ko‘rsatadi.

Turizm xizmatlari bozorida turistik majmualarni mavjud salohiyati va foydalanish imkoniyatidan kelib chiqib 
jadal rivojlanishi mavjud salohiyatni umumlashtirish asosida soha uchun qisqa muddatlarda yangi turistik 
obyektlarni shakllantirish va ushbu obyektlarni yangi darajaga olib chiqish imkonini kengaytiradi.

